
MAKTABGACHA YOSHDAGI 
BOLALARDA METAKOGNITIV 

KO‘NIKMALARNI 
RIVOJLANTIRISHDA 

ERTAKTERAPIYA 
TEXNOLOGIYALARIDAN 

FOYDALANISH METODIKASI
Muxiddinova Dilfuza Sherdor qizi

Chirchiq davlat pedagogika universiteti
“Maktabgacha va boshlang‘ich ta’lim metodikasi”

kafedrasi o‘qituvchisi

Annotatsiya: Ushbu maqolada maktabgacha ta’lim tashkilotidagi tarbiyalanuvchilarni badiiy adabiyot bilan tanishtirish 
tashkiliy-metodik va ijtimoiy-psixologik xususiyatga ega jarayon ekanligi hamda ushbu jarayon o‘z mazmun-mohiyatiga 
ko‘ra bolalarning dunyoqarashini asarlarda ilgari surilgan g‘oyalar orqali rivojlantirishni ko‘zda tutishi, maktabgacha yosh-
dagi bolalarda badiiy asarlar bilan tanishishga qiziqishni shakllantirish muhim pedagogik muammo ekanligi xususida so‘z 
yuritiladi.

Kalit so‘zlar: bolalar adabiyoti, ertaklar, adabiy asarni idrok etish, an’anaviy resurslar, hikoyalar, mashg‘ulotlararo inte-
gratsiya.
Abstract: This article discusses the process of introducing preschool children to fiction as an organizational-method-
ological and socio-psychological phenomenon. It emphasizes that this process, by its nature, aims to develop children’s 
worldview through the ideas presented in literary works and to cultivate their interest in becoming familiar with fiction. The 
article highlights that fostering such interest among preschoolers is an important pedagogical task.

Key words: children’s literature, fairy tales, perception of literary works, traditional resources, stories, inter-lesson inte-
gration.
Аннотация: В данной статье рассматривается процесс ознакомления воспитанников дошкольной образова-
тельной организации с художественной литературой как организационно-методический и социально-психологи-
ческий феномен. Подчёркивается, что данный процесс по своей сущности направлен на развитие мировоззрения 
детей через идеи, заложенные в произведениях, а также на формирование у дошкольников интереса к знаком-
ству с художественными произведениями. В статье отмечается, что формирование подобного интереса является 
важной педагогической задачей.

Ключевые слова: детская литература, сказки, восприятие литературного произведения, традиционные ресурсы, 
рассказы, межзанятийная интеграция.

KIRISH
Ma’lumki, maktabgacha ta’lim uzluksiz ta’lim tizimining boshlang‘ich bo‘g‘ini bo‘lib, bolaning sog‘lom va 

mustaqil fikrini shakllantirish, qobiliyatini ro‘yobga chiqarish hamda bilim olishga intilishini rivojlantirish kabi 
maqsadlar yo‘lida ish olib boradi. 

Bugungi kunda davlatimiz tomonidan maktabgacha ta’lim sohasida yagona davlat siyosatini ishlab chiqish 
va amalda joriy etish, o‘quv jarayonida innovatsion texnologiyalarni qo‘llash, moddiy-texnik bazani mustah-
kamlash, maktabgacha ta’lim tashkilotlari tarmog‘ini kengaytirish, ularni o‘quv-uslubiy va didaktik materiallar 
bilan ta’minlash hamda pedagog xodimlarning malakasini oshirish bo‘yicha muhim maqsad va vazifalar amalga 
oshirilmoqda. Maktabgacha yoshdagi bolalarni har tomonlama barkamol etib voyaga yetkazishda tarbiyachining 
shaxsiy namunasi muhim o‘rin tutadi. Chunki hayot ostonasida turgan jajji bolakaylar har sohada tarbiyachiga 
taqlid qiladilar, tarbiyachi ta’siri ostida dunyoni asta-sekin teran nigohlari bilan anglay boshlaydilar.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

318

2025-yil, dekabr, 12-son

MAVZUGA OID ADABIYOTLAR SHARHI
Bugungi kunda maktabgacha yoshdagi bolalarni badiiy adabiyotlar bilan yaqindan tanishtirish, mavjud 

adabiyot namunalarida aks etgan ma’naviy-ma’rifiy g‘oyalarni turli xil zamonaviy innovatsion yondashuvlar 
asosida bola ongiga singdirish, bolalarda og‘zaki nutq va badiiy tasavvurlarni tizimli hamda maktab ta’limi uchun 
yetarli darajada shakllantirish bo‘yicha yangicha ilmiy yondashuvlarni olib borishga zarurat kuchaymoqda. 
Ushbu zamonaviy yondashuvlar bilan qatorda maktabgacha ta’lim sohasini rivojlantirish uchun muassasada 
faoliyat ko‘rsatuvchi xodimlarning kasbiy bilim va tayyorgarligini oshirish hamda maktabgacha ta’lim tashki
lotlarini yetuk kadrlar bilan ta’minlash, tarbiyalanuvchilarning aqliy, ruhiy va jismoniy kamol topishiga ko‘mak-
lashish vazifalari eng dolzarb vazifalar sifatida namoyon bo‘lmoqda, desak mubolag‘a bo‘lmaydi. Maktab
gacha ta’lim-tarbiya har bir bolaga individual yondashishni, uni shaxs sifatida hurmat qilishni, ma’naviy-axloqiy 
tomondan tarbiyalashni, bolaning qiziqish va ehtiyojiga mos tarzda ta’lim berishni nazarda tutadi. 

Mazkur vazifalar badiiy adabiyot bilan tanishtirish jarayoniga hamohangdir. Bu jarayonga zamonaviy 
yondashuvlarni joriy etishda ham pedagog, ham ota-onalar, ham hamkor tashkilotlarning o‘zaro hamkorligi 
talab etiladi. MTTlarda ta’lim-tarbiya jarayonida qo‘llanilayotgan yangiliklar, zamonaviy metodlar bola shax-
sining shakllanishi, uning mustaqil shaxs sifatida tan olinishi jarayonlari kechadigan muhitda tashkil etilishi katta 
ahamiyatga ega. Zero, shaxs sifatida shakllangan, kamol topgan bola o‘zini, o‘zligini taniydi va kelajakda millat-
ning, yurtning faxriga aylanadi. Maktabgacha ta’lim tashkilotlarida bolalarni badiiy adabiyot bilan tanishtirish ijti-
moiy-psixologik hamda tashkiliy-metodik xususiyatga ega jarayondir. Bu jarayon o‘z mazmun-mohiyatiga ko‘ra 
bolalar dunyoqarashini asarlarda ilgari surilgan g‘oyalar orqali rivojlantirishni ko‘zda tutadi. Maktabgacha ta’lim 
davrida bolalar qanchalik badiiy adabiyot bilan muttasil va izchil tanishsalar, ular shunchalik keyingi yosh davr-
larida ulkan adabiy merosni tushunish va uning qimmatini anglashga tayyor bo‘ladi. Ma’lumki, bolalar adabiyoti 
hikoyalar, ertaklar ko‘rinishida bola hayotining ilk davrlaridan hamroh bo‘ladi. Agar tashkilotda o‘quv-tarbiyaviy 
jarayon mos adabiyotlardan foydalangan holda tashkil etilsa, bolalarda kitobga qiziqish, uni asrashga intilish 
erta paydo bo‘ladi.

TADQIQOT METODOLOGIYASI
Badiiy adabiyot bilan tanishtirish jarayoni maktabgacha ta’lim tashkilotida tashkil etiluvchi barcha turdagi 

mashg‘ulotlarda amalga oshiriladi. Amaliyotni kuzatish asosida biz shuning guvohi bo‘ldikki, pedagoglar aynan 
nutq o‘stirish va badiiy adabiyot bilan tanishtirish mashg‘ulotlaridagina badiiy asar bilan alohida tanishtirish 
ishlarini olib borishadi. Agarda boshqa turdagi mashg‘ulotlarda, masalan, yasash-qurish mashg‘ulotida maketi 
yoki nusxasi yasalayotgan hayvonning qaysi ertakda uchrashi va u nimalar qilganini suhbat davomida aytti
rishga e’tibor qaratilsa, mashg‘ulotlararo integratsiya va jarayonning hayot bilan bog‘liqligi ta’minlanadi. Bolalar 
bu davrda rasmli matnlarga duch keladilar. Dastlab, bola sahifalarni varaqlashga, kattalarning uning uchun 
asarni o‘qib berishiga, o‘qilgan matnni tinglashga, rasmlarni ko‘rib chiqishga qiziqadi. Masalan, bolada rasmga 
qiziqishning paydo bo‘lishi bilan o‘z-o‘zidan matnga qiziqish paydo bo‘ladi, natijada badiiy asarni o‘zlashtirishga 
motivatsiya uyg‘onadi. 

Keyinchalik asardagi qahramonlarning xatti-harakatlariga o‘zi tortiladi, bolalar tomonidan ijobiy harakatlarni 
sidqidildan ijro etishga intilish kuchayadi. Chunki bolalar tomonidan adabiy asarni idrok etishning o‘ziga xos 
xususiyatlaridan biri bu qahramonlarga va ularning harakatlari oqibatlariga hamdard bo‘lishdir. Ma’lumki, idrok 
juda faol bo‘lishni taqozo etadigan jarayondir. Ta’limda idrok etishga undovchi qo‘zg‘atuvchi vositalarga ehtiyoj 
tug‘iladi. Faol xarakterdagi bolalar asarni eshitgan va ko‘rgan zahoti o‘zini qahramonning o‘rniga qo‘yadi, aqliy 
harakat qiladi, qahramonning dushmanlari bilan go‘yo kurashadi. Tarbiyachi-pedagogning asosiy vazifalaridan 
biri passiv bolalarni ham bu jarayonga tortishdir. Buning uchun bolalarning o‘ziga xos xususiyatlari o‘rganiladi, 
ularning materialni o‘zlashtirish uslublari kuzatiladi, ya’ni bolaning axborotni qanday o‘zlashtirishni xush ko‘rishi 
aniqlanadi. Vizual, audial va kinestetik bolalar tipologiyasi bo‘yicha tarbiyachida ma’lumotlar bo‘lishi talab 
etiladi. Shu tipologiya asosida tarbiyachi asarni tushuntirishda tegishli o‘quv vositalarini tayyorlashi ko‘zda tuti-
ladi. Chunki bolalarni badiiy adabiyot bilan tanishtirishning vazifalari asarlarni idrok etishga va tushunishga 
bo‘lgan qiziqishini payqash hamda yo‘naltirishdan iborat hisoblanadi.

TAHLIL VA NATIJALAR
O‘yin kichkintoyning tabiiy ehtiyojlari va istaklariga mos kelganligi sababli o‘yin jarayonida o‘rganayotgan 

mavzuni quvnoqlik bilan takrorlaydi, yengillik bilan o‘zlashtiradi. Elektron badiiy adabiyotlarda mazkur faoli-
yatlarga yo‘naltiruvchi topshiriqlar, ijodiy va harakatli o‘yinlar o‘z aksini topgan bo‘lib, tarbiyachilar bolalarning 
yoshiga mos, bir nechta funksiyalarni (kommunikatsiya, davolovchilik, millatlararo muloqot, ijtimoiylashuv) baja-
ruvchi o‘yinlar aks ettirilgan bo‘lishi zarur. Badiiy adabiyot bilan tanishtirishda didaktik ta’minotning ham ahami-
yati kattadir. Chunki pedagogning manbalar bilan ishlashi va bu manbalarning bolalar yosh xususiyatlariga mos 
bo‘lishi ta’limdan kutilgan natijalarga erta va samarali erishish imkoniyatini kengaytiradi. Mazkur tamoyillarning 

amaliyotga keng joriy etilishida adabiy resurslarning ta’minlanganligiga bog‘liqdir. Resurslar esa modelning 
muhim komponenti sifatida tavsiflanadi. MTTda adabiy resurslarning quyidagi shakllari qo‘llanilmoqda:
1)	 an’anaviy resurslar (matnli ko‘rinishdagi adabiyotlar, rasmli tarqatmalar, darsliklar);
2)	 zamonaviy yangi avlod elektron o‘quv adabiyotlari (multimediali, animatsion elektron darsliklar, o‘quv 

qo‘llanmalar, ma’ruza matnlari, elektron dasturlar, ma’lumotlar banki va boshqalar).
Elektron badiiy adabiyotlar bilim oluvchilarning tasavvurini kengaytirishga, dastlabki bilimlarini rivojlantirish 

va chuqurlashtirishga, tanishtiruv jarayonini qo‘shimcha ma’lumotlar bilan ta’minlashga mo‘ljallangan bo‘lib, 
animatsiyali, ovozli, tasvirli va rasmli ko‘rinishga ega bo‘lganligi bilan an’anaviy manbalardan farq qiladi. 

Elektron badiiy adabiyotlarni bolalar ongiga yetkazishda tasvir, ya’ni illyustratsiya va namoyish metodlari
ning o‘rni beqiyosdir. Ma’lumki, illyustratsiya o‘rganilayotgan asar mazmuniga doir hodisalar va jarayonlarning 
ramziy ko‘rinishlarini – chizma, portret, rasm, fotosurat, yassi modellardan foydalangan holda ko‘rsatish 
imkonini beradi. Namoyish (demonstratsiya) metodi orqali esa o‘rganilayotgan obyektning harakat dinami-
kasini ochib berish, predmetning tashqi ko‘rinishi va ichki tuzilishi haqida to‘laqonli ma’lumot berish imkoniyati 
mavjud. Tabiiy obyektlarni namoyish qilishda odatda uning tashqi ko‘rinishiga e’tibor qaratiladi, so‘ngra ichki 
tuzilishi yoki alohida xususiyatlarini o‘rganishga o‘tiladi. Ko‘rsatish ko‘p holatlarda o‘rganilayotgan obyektlarning 
surati yoki chizmasi orqali kuzatiladi. 3D adabiyotlari aynan illyustratsiya va demonstratsiya usuli orqali o‘rga
nuvchilar ongiga yetkazilishi, bolalarning obrazli tafakkuri va tasavvurlarini yanada keng shakllantirish, og‘zaki 
nutq malakalarini rivojlantirishni ta’minlaydi.

O‘zbekiston Respublikasining “Maktabgacha ta’lim va tarbiya to‘g‘risida”gi Qonun1ida maktabgacha ta’lim 
va tarbiya jarayoni bolalarga ta’lim va tarbiya berishga, ularni intellektual, ma’naviy-axloqiy, etik, estetik va 
jismoniy jihatdan rivojlantirishga, shuningdek, bolalarni umumiy o‘rta ta’limga tayyorlashga qaratilgan uzluksiz 
ta’lim turi sifatida ta’rif berilgan bo‘lsa, tarbiyachining kasbiy standarti – maktabgacha ta’lim tashkiloti tarbi-
yachisining shaxsiy kasbiy sifatlari, bilimlari, mahorati va ko‘nikmalariga doir asosiy talablar majmui ekanligi 
ko‘rsatib o‘tilgan. Maktabgacha yoshdagi davrni kitobsiz, voqeani emotsional ifodalashsiz tasavvur qilish qiyin. 
Aynan shu jarayon bolaning nutqini rivojlantirish va boyitishga katta ta’sir ko‘rsatadi. Badiiy adabiyot bilan 
tanishtirish jarayoni bolada tasavvurni rivojlantiradi, ona tilining ajoyib namunalari bilan tanishtiradi. Agar bola 
tanish ertak yoki she’rni tinglab, qahramonlar bilan birga emotsional yaqinlashsa, unda hayotiy voqealarga 
shaxsiy munosabat shakllanadi. Natijada bola badiiy asarlarni tushunishni o‘rganadi va shu orqali shaxs sifa-
tida shakllanadi. O‘sib ulg‘aygan sari bolalar badiiy asarlarni tahlil qilishga ham jalb etiladi. Masalan, xalq ertak-
lari orqali bolalarda ona tilining aniqligi va ekspressivligi namoyon bo‘ladi. Hikoyalarda bolalar so‘zning ixcham-
ligi va aniqligini o‘rganadilar. She’rlarda esa ular nutqning ohangdorligi va ritmini his qiladilar. Biroq badiiy asar 
bolaning yosh xususiyatlariga mos tanlangan usul orqali yetkazilgandagina to‘liq idrok etiladi. Shuning uchun 
bolalarning e’tiborini badiiy asarning mazmuniga hamda uning ifodali vositalariga qaratish lozim. Shuni unut-
maslik kerakki, kitobxonlikka bo‘lgan qiziqish faqat bola manfaatlariga, dunyoqarashiga, ma’naviy istaklari va 
ehtiyojlariga mos keladigan muhit yaratilgandagina yuzaga keladi.

XULOSA
Xulosa qilib aytganda, maktabgacha yoshdagi bolalarni badiiy adabiyotlar bilan tanishtirish jarayonining 

muvaffaqiyatli bo‘lishida pedagogik faoliyat samaradorligini belgilovchi yondashuvlarni to‘g‘ri tanlay olish va 
zamonaviy elektron adabiyotlarning yangi avlodini jamlash zarurdir, chunki badiiy adabiyotlardagi insoniy 
xislatlar, shaxs va tabiat, jamiyat munosabatlari kabi mavzular bolalarni ma’naviy-axloqiy, estetik, hatto irodaviy 
jihatdan tarbiyalashga yaqindan ko‘mak beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

